
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2008 ԹՎԱԿԱՆԻ ՄԱՐՏԻ 13-Ի N 292-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1.  ՀՀ ֆինանսների նախարարություն

	21.11.2022թ.

	
	N 01/11-4/20354-2022

	Դիտողություններ և առաջարկություններ չունի:
	 

	2. ՀՀ ոստիկանություն 

	22.11.2022թ.

	
	N 1/21/102395-22

	Դիտողություններ և առաջարկություններ չունի:
	

	3. ՀՀ արդարադատության նախարարություն

	30.11.2022թ.

	
	N /27.1/53382-2022

	1. «Հայաստանի Հանրապետության կառավարության 2008 թվականի մարտի 13-ի թիվ 292-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծով (այսուհետ՝ Նախագիծ) նախատեսվում է Հայաստանի Հանրապետության կառավարության 2008 թվականի մարտի 13-ի թիվ               292-Ն որոշման (այսուհետ՝ Որոշում) գործողությունը տարածել նաև Հայաստանի Հանրապետության պետական սահմանի անցման կետերում Հայաստանի Հանրապետության ազգային անվտանգության ծառայության սահմանապահ զորքերի կողմից հայտնաբերված' Վարչական իրավախախտումների վերաբերյալ Հայաստանի Հանրապետության օրենսգրքի 201-րդ հոդվածի 1-ին մասով նախատեսված վարչական իրավախախտումներ կատարած անձանց հաշվառման հետ կապված հարաբերությունների վրա, և այս առումով, Որոշման նախաբանում և հավելվածներում կատարվում են համապատասխան փոփոխություններ և լրացումներ: 
Վերոնշյալի կապակցությամբ հարկ ենք համարում նշել, որ Նախագծով առաջարկվող կարգավորումների արդյունքում անհամապատասխանություն է առաջանալու Որոշման վերնագրի և բովանդակության միջև, քանի որ Որոշման վերնագիրը վերաբերում է Ոստիկանության ստորաբաժանումների կողմից քննության ենթակա վարչական իրավախախտումներ կատարած անձանց հաշվառմանը, իսկ բովանդակության մեջ նախատեսվում է լրացնել դրույթներ նաև Հայաստանի Հանրապետության ազգային անվտանգության ծառայության սահմանապահ զորքերի կողմից հայտնաբերված վարչական իրավախախտումներ կատարած անձանց հաշվառման մասին: Հետևապես, հաշվի առնելով առաջարկվող կարգավորման բովանդակությունը՝ Նախագծի վերնագրի և ամբողջ տեքստի դրույթներն անհրաժեշտ է վերանայել՝ դրանք համապատասխանեցնելով միմյանց: Սույն դիտողությունը բխում է «Նորմատիվ իրավական ակտերի մասին» Հայաստանի Հանրապետության օրենքի 12-րդ հոդվածի 1-ին մասի պահանջից, որը սահմանում է. «Նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը»:
Նույն դիտողությունը վերաբերում է նաև Որոշման               1-ին կետի կարգավորմանը:
		 Ընդունվել է


	2. Նախագծի 1-ին կետի 2-րդ ենթակետի «ա.» պարբերությունում «1-ին կետից» բառերն անհրաժեշտ է փոխարինել «1-ին կետում» բառերով:
		  Ընդունվել է


	3. Նախագծի 1-ին կետի 2-րդ ենթակետում անհրաժեշտ է շտկել պարբերությունների հաջորդական համարակալումը, քանի որ «դ.» պարբերությանը հաջորդում է «զ.» պարբերությունը: Սույն դիտողությունը բխում է «Նորմատիվ իրավական ակտերի մասին» օրենքի 14-րդ հոդվածի պահանջներից:
	Ընդունվել է	  Ընդունվել է
Վրիպակը շտկվել է:


	4. Նախագծի 1-ին կետի 3-րդ ենթակետում «ԿԱՄ ԱՅԼ ՄԱՐՄՆԻ ԱՆՎԱՆՈԻՄԸ» բառերն անհրաժեշտ է փոխարինել «ԿԱՄ ԱՅԼ ՊԵՏԱԿԱՆ ՄԱՐՄՆԻ ԱՆՎԱՆՈԻՄԸ» բառերով՝ հաշվի առնելով «Պետական կառավարման համակարգի մարմինների մասին» օրենքի, ինչպես նաև Որոշման 2-րդ հավելվածի կարգավորումները:
Նույն ենթակետում «թիվը» և «թվով» բառերն առաջարկում ենք փոխարինել համապատասխանաբար «թիվը և տառը» և «թվով և տառով» բառերով:
Նույն դիտողությունը վերաբերում է նաև Նախագծի 1-ին կետի 4-րդ և 5-րդ ենթակետերին:
		Ընդունվել է


	5. Նախագծի 1-ին կետի 4-րդ ենթակետի փոփոխության կապակցությամբ հարկ է նկատի ունենալ, որ Որոշման 3-րդ հավելվածի 3-րդ կետում «201 թ.» թիվ և տառ առկա չէ: Ուստի, այս առումով, Նախագծի                 1-ին կետի 4-րդ ենթակետի կարգավորումն անհրաժեշտ է վերանայել և խմբագրել:
		    Ընդունվել է 
Դրույթը հստակեցվել է: Նշված փոփոխությունը վերաբերում է ձևում նշված «201 թ.» թվին և տառին, այլ ոչ թե ձևի 3-րդ կետին:
Դրույթը հստակեցվել է: 

	6. Նախագծի 2-րդ կետի համաձայն՝ Սույն որոշումն ուժի մեջ է մտնում 2022 թվականի դեկտեմբերի                 1-ից: Այս առումով առաջարկում ենք վերանայել սահմանված ուժի մեջ մտնելու ժամկետը՝ նկատի ունենալով, որ 2022 թվականի նոյեմբերի 30-ի դրությամբ սույն Նախագիծն ընդունված չէ և դեռևս պետական-իրավական փորձաքննության փուլում է: Սույն դիտողությունը բխում է «Նորմատիվ իրավական ակտերի մասին» օրենքի 23-րդ հոդվածի պահանջներից:
		   Ընդունվել է
























